
  2022، ساڵى 4، ژمارە. 26بەرگى.                                                        ستە مرۆڤایەتییەکان        گۆڤارى زانکۆ بۆ زان
 

239 
 

Vol.26, No.4, 2022 
 

 یی کوردی شیکردنەوەى وەسفیی گوتارى سیاسى

 "گوتارى ڕیفراندۆم بە نمونە"

ID No. 231 

(PP 239 - 251) 

https://doi.org/10.21271/zjhs.26.4.15 

 

 دیار علی کمال  سروە فیصل عزیز 

 انییەکان، زانکۆی پەکین مانە بیز لی و کس   فاکەڵتی ئاداب/ زانکۆی سۆران -بەشی کوردی

Srwa.faisal@gmail.com darya80s@gmail.com 

 

 13/03/2022رتن : ــــــگوه 

 16/05/2022 دن :سندكر په

 05/09/2022:  وه نه بڵاوكرد

 

 پوخته

ی گوتارى  ؛ گوتارى ڕیفراندۆم بە نمونە( یە، هەوڵێکە بۆ شیکردنەوەیەکی وەسفیکوردی  ىیگوتارى سیاس  ییسفینەوەیە بە ناونیشانى )شیکردنەوەى وەئەم توێژ

توێژینەوەیەدا، گوتارى سیا  .ڕیفراندۆم ئاستەکانى ڕێبازی گوتارشیکارى ڕەخنەیى بۆ شیکردنەوەی گوتار. لەم  لە  یەکێکە  سى وەرگیراوە،  ئەم شیکردنەوەیە، 

لە  سیاسی  گوتاری  گوتارانەیە ۆ جم  چونکە  گوت  ،رە  ئامانجی  ئەمەش  دیارە،  تێدا  زەقی  بە  کۆمەڵگەی  و  دەسەڵات  ململانێی  لەم  کە  ڕەخنەییە.  شیکاریی  ار 

سەرەک پرسیارە  سەر  تیشکخستنە  بە  و تویژینەوەیەدا  شیکردنەوەی  ستراتیژیەتی  وەک  فێرکلەف  کە  وەسفى،  شیکردنەوەى  داناوە،    ی ەسفیییەکانى  گوتاری 

ئاستەکانى تریشدا، کە لەم توێژینەوەیەدا    جاریش ئەمە دەتوانێ ببێتە بنەمایەک بۆ شیکردنەوە لەیفراندۆم وەسفییانە شیبکرێتەوە. دواڕ  رىهەوڵدراوە گوتا

نەکراوە.   توێژینەوەیە باس  پێناسەئەم  کۆمەڵایەتى  چالاکییەکى  وەکو  گوتار  میت  دەکا ،  بە  پشتبەستن  بە  تیو  چوارچێوە  فێرکڵەف  بۆچونەکانی  و  ەکە  ییۆرۆد 

 . دەڕێژێدا 

 

 .دۆم، گوتارى سیاسىشیکردنەوەى وەسفى، ڕیفران گوتارشیکارى ڕەخنەیى، گوتار،  وشە کلیلییەکان:

 

 پێشەکی - 1

وەرگیراوە. لە    دۆمڕیفراندا گوتارى  تێی  گوتارى سیاسییە و   یئەم تویژینەوەیە، کە بە ناونیشانەکەیدا دیارە، شیکردنەوەى وەسفى       

و    فراندۆمیڕیى، سەرنج بخاتە سەر گوتارى  ڕەخنە گوتارشیکارى  ردنەوەى وەسفى، کە یەکێکە لە بناغەکانىیکشە  هەوڵى ئەوەدایە ب

پرسیارانەى، کە فێرکلەف ئەو  (  وەک ستراتیژیەتی شیکردنەوەی گوتار دەستنیشانیکردون،    -1941)  Norman Fairclough بەپێى 

جیاو  خۆیلایەنە  خودى  لە  ئەمەش  بخاتەڕو.  شیکردسە  دا ازەکانى  تری  ئاستەکانى  بۆ  بنەمایەکە  و  ڕەخنەیى  رەتا  گوتارشیکارى  نەوە. 

لە پەیوەندى نێوان گوتار و کۆمەڵگا دەکۆڵێتەوە و شیکردنەوەی بۆ دەکا، بە سەرنجدان لەوەى کە    ،ى گوتارەشیکردنەوە  میتۆدێکی

پسپۆڕى هەیە، خاوەنى   نێوان  گرنگسەرنجڕەهەندێکى  پێگەیەکى  و  و شوێن  گرنگی  نکچو   ، ەڕاکێشى  زیاتر  کە  ە  دەدا،  بابەتانە  بەو 

 هەیە. ێ و دەسەڵاتەوەو پەیوەندییان بە ململاندا کێشەن لەناو کۆمەڵگا

وەسف     مێتۆدێکى  بە  هەوڵدراوە  توێژینەوەیەدا،  گوتارى  یلەم  تایبەتمەندییەکانى  شیکارى،  شیکردنەوە  ڕیفراندۆمى  ئاستى  ى  لە 

بە سەربەخۆیی کوردستان،  مو  هە  ۆمڕیفراندوەسفیدا بخرێنەڕو. گوتاری   بابەتی دەنگدان  ئەدایەکی زمانی دەگرێتەوە، کە لەسەر 

لەناو هەمو ئەو چالاکییانەی  نێرەری گوتارەکە بە ئەنجامی گەیاندوە. بەڵام بە مەبەستى سنوردارکردنى سنورى توێژینەوەکە،  لایەنی  

میدیایی،  د  ڕیفراندۆم کە گوتاری   لێدوان و کۆنگرە ڕۆژنامەو ناژ رۆەیانگرێتەخۆ وەک: گفتوگۆی  انییەکان، دیمانە،  مە، هەواڵەکان، 

و وتارانە بۆ شیکرنەوە دەستنیشانکراون، کە ڕاستەواخۆ لە بەرامبەر جەماوەردا پێشکەشکراون. ئەوانیش  پەیام و وتارەکان، تەنیا ئە

ێر ناونیشانی کەرنەڤاڵی سەربەخۆیی بۆ  ەژ لێ  ، دهۆک، زاخۆ، سۆران، ئامێدی و ئاکر مانى، هەولێرحەوت وتارن و لە شارەکانى سلێ

بڕیاری  پاڵ پێشکەشکراون. هەڵڕیفراندۆمپشتیکردنی  وتاران،  ئەو  فراوانیی  بژاردنی  بۆ سنوردارکردنی  لەلایەک  بوە؛  مەبەستدار  ەش 

زارەکی   گوتاری  کە  بۆچونەی،  ئەو  هۆی  بە  دیکەش  لەلایەکی  ستراتچالاکییەکان،  و  تەکنیک  کۆمەڵێک  راستەوخۆ،  ی  ەتییژو 

 ن.ر، کە ڕەنگە لە شێوازەکانی دیکەدا بەرچاونەکەو تێدەکەوێ بۆ کاریگەری خستنەسەر بەرامبە

https://doi.org/10.21271/zjhs.26.4.15

بە         هاوکات  دواتر  بکرێ،  پێناسە  گوتار  هەوڵدراوە  سەرەتا  بەستراوە.  فێرکلەف  نۆرمان  ڕایەکانى  بە  پشت  تیۆرییەوە  ڕوى  لە 

تایبەتمەندی ەگەزەڕ وى  خستنەڕ  وەسفى،  شیکردنەوەى  گوتارى  انىک یەکانى  لێرەدا    ڕیفراندۆم  خراونەتەڕو.  و  کراون  پۆلێنبەندى 

یى، بەڵام لێرەدا چونکە ناوەندى  ڕەخنەکە شیکردنەوەى وەسفى یەکێکە لە ئاستەکانى گوتارشیکارى    پێویستە ئەوەش ڕونبکرێتەوە،

ئاس  سەرنج بۆیە باسى  ناکلەسەر شیکردنەوەى وەسفییە،  ترى گوتارشیکارى ڕەخنەیى  بگوترێ  تەنیا،  نەیتەکانى  کە  پێویستە ئەوە   ،

چۆنیەت وەسفکردنی  تەنیا  ئامانجى  ڕەخنەیی،  شیکاریی  نییە،  گوتار  زمان  کارکردنی  قوڵیش    هەروەهای  لێکدانەوەی  پێشکەشکردنی 

 .Gee, J) ا لە هەمو جیهاند ڵایەتی و سیاسییەکان ێشە و ململانێ کۆمەو ک ە ناو مەسەلە ێت، یان بچلەبارەی  دەیەوێ بدوێ  ڵکو نییە، بە

P.: 2013: 9)  ،  ،کارکردنی    دەیانەوێشیکەرەوانی گوتار شیکاری ڕەخنەیی لەپەیوەندی و  ئاشکرا    زمان  کۆمەڵگادا  ناو  مەسەلەکانی 

و هەژمونی زمان لەناو    گرانە کار لەسەر زمان لە پەیوەندی لەگەڵ کۆمەڵگادا دەکا و  پەردە لەسەر دەسەڵاتڕەخنەی  ڕێباز بکەن؛  

 .اددەکۆمەڵگادا لا 

 گوتار   - 2

توێژینەوەیە، گوتار وەک چالاکییەکى کۆمەڵایەتى وەردەگرێ و دەیناس       تێگەیشتنێکی  ێنێ.  ئەم  گوتار وەک چالاکی کۆمەڵایەتی، 

هەشتاکانی  و  شەستەکان  تا  پەنجا  لەماوەی  بۆچونانەی  ئەو  نێوان  لە  بو،  جیاکەرەوە  هێڵی  و  لەبارەی    جیاواز  بیستەم،  سەدەی 

گە نوێ  ە  ڵڵاگوتارەوە  و  فراوان  دەروازەیەکی  هەروەها  ئاڕاببون،  کە  نوێ،  بۆچونی  و  تێڕوانین  کۆمەڵێک  بۆ  و  بو  هزر  ستەی 

 توێژینەوەکانی لەبارەی زمان و پەیوەندیی لەگەڵ گوتاردا، گۆڕی.

چالا    Paul-Michel Foucault   (1926-1984) فۆکۆ      گوتار  کەپێیوایە،  بابەتانەوە،  ئەو  لەبارەی  ئەمەش  ی  ێل  کییەکە  دەدوێین. 

(.  108:    2016نیش دەگرێتەوە)جمعان بن عبدالكريم:کان، نیشاندانەکان، وێنەکان، چیرۆک و هەواڵەکاکۆمەڵەی واتاکان، خواستنە 

به یهم ڕوانگه ئه پێناسه ك مهیه ڕاده  ی فۆكۆ  تێگه   ودای  له و    نیاكتوانین كۆی پسپۆڕی و زانسته ده   كه   ،اوان كردوهگوتاری فر یشتن 

 هەبو. ناو زانستەکانی تر وەی بۆپەڕینەبۆ  لەسەر فراوان بونی بواری گوتار  گەری. بۆچونەکانی فۆکۆ کاریوهتێدا ببینینه 

ستەمی زمانی پێناسە  لە دەرەوەی سی دەگەڕێتەوە و گوتاریەکێکی دیکە لەو بۆچونانەی کە لە ڕاستیدا بناغەکەی بۆ تێڕوانینی فۆکۆ     

فێ نۆرمان  وه فێركڵه   ە.ەفڵرکدەکا،  فراوانه فیش  ڕوانینێكی  گوتار  بۆ  ڕوانینی  فۆكۆ،  به   ك  په   و  به ده  ستییوه توندی    كایه   كا 

باوهکییەکانی زمانەوە. فێركڵه رهده وایه ف  له   ،ڕی  نییه گوت  باسكردن  بریتی  له   له   ار،  به   باسكردن  بریتییه ڵكو گوتخودی زمان،    له   ار 

تایبه كه   تیبه كارهێنانێكی  گوتار  . ههوهیهی خۆوهرهده  به   ستهیوهپه  زمان  پێناسەی  دەڵێربۆیه  و  گوتار    :دەکا  بۆ  زاراوای  ئاماژەیە 

ڕەگەزەڕ  بە  بەتین  پەیوەندییەکی  کە  کۆمەڵایەتی  ژیانی  لە  ڕەگەزێک  وەک  بەکارهێنانی  لە  زمان،  بۆ  دیاریکراو  تری  وانگەیەکی  کانی 

 (.  23-22:  2009ف:دەبەستێتەوە)نورمان فاركلو 

ۆدەکرێنەوە، کە پێیانوایە گوتار چالاکییەکی  چێوەیەک ک، لە چوار کتێبەکانی فۆکۆوە بڵاوبونەوەزۆربەی ئەو پێناسانەی لە دوای        

ا  دیەیشتنەیە بۆ گوتار، کە لەم تویژینەوەئەمە ئەو تێگە  کۆمەڵایەتییە، ڕێگە بە پەڕاندنەوەی هزر و مەعریفەت بۆ ناو کۆمەڵگە دەدا.

 نەوەى وەسفیى گوتارى سیاسى.کارى لەسەر دەکرێ و دەکرێتە بناغەى شیکرد

 

 وتار: شیکردنەوەی گ - 3

توێژینەو شیکردنەوەی        زمانییەگوتار،  دیاریکراوی    ەی  مێژویەکی  دەستنیشانکردنی  وەردەگرێ.  توێژینەوە  یەکەی  وەک  گوتار  و 

گو  چونکە  شیکردنەوەی  زەحمەتە،  کارێکی  پێتار  یەکوان ماناکرێ  لە  بەرهەمی    بێ  بەڵکو  سەریهەڵداوە،  دامەزراوەییەوە  کاری 

بەکارهێنانی زۆر کۆنی توێژینەوەی دەقەکانە )باتریك شارودو، دومینیك منغنو:    و نوێکردنەوەی کاتدا کۆمەڵێک ڕەوتی نوێیە لە یەک

 ە.و ی دەقەکان کردوەەانا ، کە زۆر پێشتر کاریان لەسەر لێکد(، بۆ نمونە ڕەوانبێژی، هێرمۆنیتیک44:  2008

ن     سەیری  تەنیا  هەندێکیان  گوتار،  شیکردنەوەی  بۆ  هەن  ڕێباز  دەکەناوەڕۆکی  کۆمەڵێک  زمانە  بەکارهاتوە،،  ئەو  ئەو    کە  یان 

هەندێک   کراوە،  لەبارەوە  گفتوگۆی  ڕۆژنامەیەک  ناونیشانی  لە  یان  ئاخاوتنێک  لە  سەر  ز ڕێبابابەتانەی  دەخەنە  سەرنج  زیاتر  تر  ی 

نمونماز ی  ڕۆنان بۆ  ببەخشێ.ن،  واتا  دیاریکراودا  دەوروبەرێکی  لە  ئەوەی  بۆ  کاردەکا  چۆن  ڕۆنانە  ئەو  لەناو    ە  ڕەگیان  ڕێبازانە  ئەو 

بۆ شیکردنەوەی گوتا  ڕێبازە زمانەوانییانە،  ئەو  داکوتاوە،  و گۆ زمانەوانیدا  بەکاردەهێنن  تیۆری ڕێزمانیی جیاواز  شەنیگای جیاواز  ر، 

ی چۆنیەتی  ، لە وەسفکردننێبازانە بریتیئامانجی ئەم ڕ    (Gee, J. P.: 2013: 8)لەسەر واتا، وەردەگرنن  دکر لەبارەی چۆنیەتی قسە

 .کردنی زمان بۆ ئەوەی لێی تێبگەینکار 

دەگوترێ        پێی  گوتار  تری شیکردنەوەی  وەک  ڕەخنەڕێبازێکی  کە ڕەخنە   گوتار شیکاریی گرانە،  پرس  یی،  ئەو  وەڵامی  یارە  جیاوازتر 

ئەو  ،  ەەو دەدات پێشکەشکردنی    ڕێبازە ئامانجی  تەنانەت  نییە،  زمان  کارکردنی  وەسفکردنی چۆنیەتی  نییە،  تەنیا  قوڵیش  لێکدانەوەی 

ئەو   لە هەمو جیهاندڕێباز شیکەرەوەی  و سیاسییەکان  و ململانێ کۆمەڵایەتی  کێشە  ناو مەسەلە،  بچنە  یان  بدوێن،   ا  ە دەیانەوێ 

(Gee, J. P.: 2013: 9) ر  ی ڕەخنەگرانە کا ڕێباز کانی ناو کۆمەڵگەدا ئاشکرا بکەن،  کێشەان لەناو  کردنی زمو کار ەندی  یو ەپ   ، دەیانەوێ

 .پەیوەندی لەگەڵ کۆمەڵگەدا دەکا، پەردە لەسەر دەسەڵات و هەژمونی زمان لەناو کۆمەڵگەدا لادەدا لەسەر زمان لە 

 ە چوارچێوەی تیۆری توێژینەو  - 4

فێرکلەف     تیۆرییەی  چوارچێوە  بۆ  یماد  ئەو  شیکارییەزراندوە  بە    گوتار  دابەشکارییە  ئەم  بەندە،  تەوەر  سێ  لەسەر  ڕەخنەیی، 

بە ڕای فێرکلەف گوتار سێ  رییەکەی هالیدای بۆ سێ ئەرکە سەرەکییەکەی زمان، کاردابەشکا لە    ، کەەهەندی هەیەڕ یگەرە.  بریتین 

دەوروبەر. و  کارلێککردن  کر ڕێباز لەم    دەق،  هەر  شیکردنەوەی  بۆ  شیکەکیدەەدا  تەوەری  سێ  پەیوەندیکردن،  سێ  ی  پێی  بە  اری 

 ی کردەی گوتاری و لێکدانەوەی کردەی کۆمەڵایەتی دەق، لێکدانەوە بریتین لە وەسفی، کە ەهەندەکەی گوتار هەنڕ 

 

 
 میتۆدۆلۆژی:  - 5

 هەڵبژاردنی داتا:   -5-1

وەک      سیاسی  گوتاری  بوە  هەڵبژاردنی  مەبەست  بە  شیکردنەوە  بۆ  و  ونچ،  بوارێک  کاریگەرى  و  زمان  دەرکەوتەی  باشترین  کە 

نێی دەسەڵات و کۆمەڵگەی بە زەقی تێدا دیارە. گوتاری سیاسی ڕازیکردنی بەرامبەرە  پەیوەندییەکانى، لەم جۆرە گوتارانەیە کە ململا 

 راو.  بۆ فراوانکردنی هەژمون و دەسەڵاتی چینێکی دیاریک

سیاسیدا،  ل       گوتاری  بابەتەکانی  ناو  داتایڕیفرا  ری اتو گە  وەک  وەرگیراوە.    ندۆم  توێژینەوەیە  ئەم   ڕیفراندۆمشیکردنەوەی 

ڕەخنەیی هەوڵدەدا   گوتار شیکارییچونکە   ،ی ڕەخنەیی بیەوێ چارەسەری بکاگوتار شیکاریک، کە ەیە، وەک گوتارێگونجاوترین کێش

ململان لە  شاراوانەی  پەیوەندییە  کۆمەڵگا  ئەو  و  دەسەڵات  گوتار،  نێوان  ئە  ستو در ێی  لەسەر  کار  هەروەها  بکا.  ئاشکرا  و  دەبن، 

دەرەوە چینی  بە  پەیوەندییان  کە  دەکا،  هەیە.  کێشانە  دەسەڵات  کێشەی  ڕیفراندۆمی  نەک  کوردە،  گەلی  سەرەکی  کێشەیەکی  یش 

و    رێ گبێی لڕەخنەدەتوانێ  ەو چینەی کۆمەڵگا،  وەک بەشێک لی کورد، کێشەیەکە توێژەر  دەسەڵاتداران. کێشەی سەربەخۆیی گەل

 وتارەکە شیبکاتەوە.گ

وەک: گفتوگۆی میدیایی، ڕۆژنامە، هەواڵەکان، لێدوان و    ،رێتەخۆدەیانگ  ڕیفراندۆملەناو هەمو ئەو چالاکییانەی، کە گوتاری        

تەنیا ئەو وتارانە بۆ شیک ەرامبەر  ب  ەل  رنەوە دەستنیشانکراون، کە ڕاستەواخۆکۆنگرە ڕۆژنامەوانییەکان، دیمانە، پەیام و وتارەکان، 

ئەوانیش حە پێشکەشکراون.  ئاکرێ لەژێر  وت وتارن و لە شارەکانى سلێمانى، هەولێر، دهۆکجەماوەر  ئامێدی و  ، زاخۆ، سۆران، 

ەش مەبەستدار بوە؛  ، پێشکەشکراون. هەڵبژاردنی ئەو وتارانڕیفراندۆمناونیشانی کەرنەڤاڵی سەربەخۆیی بۆ پاڵپشتیکردنی بڕیاری  

سنورد بۆ  دیکەش ردکار لەلایەک  لەلایەکی  چالاکییەکان،  فراوانیی  ڕاست  نی  و  زارەکی  گوتاری  کە  بۆچونەی،  ئەو  هۆی  ەوخۆ،  بە 

 کۆمەڵێک تەکنیک و ستراتیژیەتی تێدەکەوێ بۆ کاریگەری خستنەسەر بەرامبەر، کە ڕەنگە لە شێوازەکانی دیکەدا بەرچاونەکەون.

چونکە هەروەک فێرکلەف ئاماژەی پێکردوە،   ،وەرگیراوە 1989ێرکلەف ف  ی کە ى گوتاری سیاسی، ڕێبازەیوەیەکی وەسفبۆ شیکردنە      

 کە بۆ بەرزکردنەوەی ئاستی وشیاریی سەبارەت بە زمان و دەسەڵات.ئامانجی ڕێبازەکەی هەوڵێ

 شیکردنەوەی داتا:  -5-2

یا  یەنت  ە کردوە، ئەم توێژینەوەیی دەستنیشان  تەی فێرکلەف بۆ شیکردنەوەی گوتارلەناو ئەم سێ ئاس     ەکەم دەگرێتەوە، کە  ئاستی 

شیکردنەوەی گوتار دەستنیشانی کردوە، ئەم ئاستە تەنیا گرنگی    شیکردنەوەی وەسفیی دەقە. بەپێی ئەو ستراتیژیەتەی فێرکلەف بۆ 

و    ریادددەقدا و بەپێی بەها ئەزمونی، پەیوەن یەکانی دەق دەدا، کە لەسەر ئاستی وشە، ڕستە و  بە شیکردنەوەی تایبەتمەندیە فۆڕمی

فێرکلەف دەستنیشانکراون.  پەیوەندییەکان    گوزارەییەکان  ناوەرۆک،  ڕەهەندەکانی  ئەزمون،  پێیوایە  بەهای  خاوەنی  ناسنامەکانی  و 

فێرکلەف تیۆرەکەی  لە  سود  شیکردنەوە  پرسیارەکانی  بۆ   . گوزارەیین  و  ئا   1989 پەیوەندداری  وەکو    مرازەکانی وەرگیراوە، 

دەسڕەخنە  یگوتارشیکاری و  شای تنیی  کردون  مەبەستی  نی  و  ئامانج  پێی  بە  هەڵبژاردنیان  لە  کردوە  سەرپشک  گوتاری  شیکەرەوەی 

ئاشی هەرسێ  لە  دەقکردنەوەکەی.  ڕۆنانی  ڕستەو  و  وشە  لەداستی  بەشێکیان    ڕێگای،  کە  هەڵبژێردراو،  تایبەتی  پرسیاری  کۆمەڵێک 

زمانییەکا فۆڕمە  واتاکائاڕاستەی  ئاڕاستەی  بەشێکیان  و  کراوە  و  را کن  ن  شیکردنەوە  پرسیاری  و  بابەت  پیی  بە  بە  وە،  بەستنەوەیان 

 شیکردنەوەیەکی وەسفییان بکا. شیکەرەوەی گوتار ی و بەهای دەربڕین، بەهای ئەزمونی و بەهای پەیوەند 

 وەسفکردن لەسەر ئاستی وشە  -6

 بەهای ئەزمونی    -6-1

و توانای خۆی بۆ  ڵبژاردنانەی کە ئاخێوەر بەشێکی گرنگی هێز هە  ەو بڕینی گونجاو بۆ هەر دەقێک یەکێکە لدەستنیشانکردنی دەر     

گوتار  لە  بەتایبەت  هەڵومەرجی  دابیندەکا،  و  کات  شوێن،  وەرگر،  بۆ  گونجاو  دەربڕینی  هەڵبژاردنی  بەرپرسیارییەتی  سیاسیدا،  ی 

 .اببنێ گوتارەکە بەرەو ئاڕاستەی جیاواز ارەکە، دەتوادیاریکراو، کارێکی گرنگە لە ڕۆنانی گوت

 :ناونان -6-1-1

ئ     بەهای  خاوەن  وەسفکردنیان  و  ڕوداوەکان  و  ناسنامە  کەسەکان،  وشەو  ناونانی  هەڵبژاردنی  لە  سەرپشکە  ئاخێوەر  ەزمونین، 

گەڵ  لە  گونجاو  وەس  دەستەواژەی  چۆن  یان  ڕۆلپێدانیان،  یان  کەسەکان،  بە  ئاماژەکردن  بۆ  و  جیهانبینی،  دەکا  ڕوداوەکان  فی 

 .. کاەد تایبەتمەندییان

 بۆ نمونە لە بەرامبەر جەماوەری زاخۆدا، مەسعود بارزانی دەڵێ: 

بریڕیفراندۆمبڕیارا   نێ  سیاسیێ  ارا  لایەنێت  وە  کوردستانێیە  گەلێ  بریارا  حزبەکە،  چەند  نە  و  حزبە  یەک  نە  شەخسە،  یەک  ە 

 ڕیارا خۆ دا، ...کوردستانێ رۆژا حەفتێ حوزەیرانێ زۆر مەردانە ب

دەرد       ئاخێوەر،  وێەەکلێرەدا  چۆن  کوردستان،  بڕیاردەری  گەلی  دەکاتە  ئاماژەیەک،  وەک  ناوهڕیفراندۆم،  لەبری  ێنانی  ، 

ئەو داواکاری و  سەرۆک   بڕیاردەرەکان، هەڵبژاردنی ئەو جۆرە دەستەواژەیە، هێزێکی زیاتر دەداتە شەرعیەتبونی  و وەزیر و حزبە 

ر و بەهێزتر دەردەکەوێ لە  دواجار بڕیاری گەلی کوردستان زۆر گەورەت  ک،ات  لە ڕوی واتاییەوەش گەل گەورەترە لە   بڕیارە، چونکە

 ەتەوەیی و نیشتیمانییە.بڕیاری هەرچی حزبی ن 

ری  پێشکەشیکردوە، کۆمەڵێک وشەی وەک ئاماژە بۆ بڕیاردە  ڕیفراندۆمئاخێوەر لە کۆی ئەو وتارانەی سەبارەت بە بانگەشەی        

 بەکارهێناوە وەک:  ڕیفراندۆم

وردستان، هاوڵاتیانی  پێکهاتە نەتەوەیی و ئایینیەکانی ک  وە، ئێوە، میللەتی کورد، میللەتەکەمان، هەم ستان، ئێمردو ک  گەلی

 لێ کوردستانێ.  کوردستان و گە

کا      لەهەمان  بوەتەوە،  دوبارە  جار  زۆرترین  هەڵبژاردنەکاندا،  لەنێو  کوردستان،  گەلی  هەموشەی  دەربڕینی  بەکارهێنانی    و تدا 

خۆی لە دەرەوەی بازنەی    ئایینیەکانی کوردستان گشتگیرە، بە شێوەیەک کە هیچ کەسێک لە کوردستان نەمێنێ،ەتەوەیی و  ن  ە اتپێکه

 ببینێتەوە.  ڕیفراندۆمبڕیار و داوای 

 یان بۆ نمونە لە شاری ئامێدیدا دەڵێ:

 هەمان فەرهەنگ و هەمان عەقلیەتە...  ...ئەمما پشتی ماوەکێ کێم بومە دەرکەفت کو

ەت، دەوڵەتا عێراق، بەغدا، ئەوان  دەربڕینەکانی وەکو فەرهەنگ، عەقڵی  ڕێگایهەرچەندە ئاخێوەر هەوڵدەدا، ئەو دژایەتییە، لە     

د  و جیا  لایەن  هەندێ  گوتارەکانیدا   بەشی  زۆر  لە  هێشتا  بەڵام  لایەنەدا،  ئەو  بەسەر  بگشتێنی  عێراق،  وەکو  پەرلەمانی  ەکاتەوە، 

 جموعەیەکا شۆڤێنیان. درێژ، گروپێکی شۆڤینی و مەانمز  زۆرینەی سیاسی، هەندێ 

بانگە     بۆ  وتارانەی  ئەو  کۆی  لە  بڕیاری    ڕیفراندۆم شەی  نێرەر  بۆ  وەسف  و  ناو  کۆمەڵێک  دوای    ڕیفراندۆم پێشکەشیکردون،  و 

 ، بەکاردێنێ وەک: ڕیفراندۆم

 س و ماف، بڕیاردانی چارەنیی ، ماڵ جیاکردنەوە، وبڕیارەکا مێژ 

بەهاکەی کەمتر بێ لە    جگە لەو واتایانەی کە نێرەر پێشکەشی کردون، هیچ واتایەکی دیکە هەڵناگرێ کە   ڕیفراندۆم ،  ەرو مابۆ جە      

ی  شەی جیاوازتر بەکارهاتون لەبەرامبەر سەربەخۆییدا، وەک لە وتارەکەسەربەخۆبون، بەڵام کاتێک ئاڕاستەی قسەکان بۆ عێراقە و 

 شاری ئاکرێدا هاتوە: 

تێراب،  مە دڤێ بخوشی تەفاهوم  و  دویەتی  بین.  باش  بین، جیرانێت  یەکیش  برایێت  و هە  ئیتیفاقێ  براش وەختێ    کبگەین، بگەینە 

 پێکنەکەن دی مالێ خۆ جوداکەن.  

وڵات   سەربەخۆبونی  لە  جیاوازترە  زۆر  واتاییەکانی  سیما  کۆنتێکستە  ئەو  دەرەوەی  لە  جیاکردنەوە،  وڵاتێکی  ماڵ  لە  جیابونەوە  و 

بۆ   ، ئیدیەمێک  بە   یە فیدڕال  وەک  دەستەواژەیە  ئەو  پرۆسەی  کارهێنانی  کەمکردنەوە  ڕیفراندۆم بۆ  بۆ  کاریگەریی  مەبەستدارە  ی 

 هەڵدەگرێ. ەسەر بەرامبەرو، لێکەوتەی جیاوازسەیەیە بخراپی ئەو پرۆ 

 پۆلێنکردن:  -6-1-2

گوتاری         د  ڕیفراندۆمنێرەری  و  ەقەکانی  توانیویەتی  تایبەت  سیستەمێکی  نێو  و  ڕ نجر سەلە  نیشاندان  بۆ  بکا،  پۆلێن  اکێش، 

بۆ ئەو واقیعە و هەڵبژاردنی دەستەواژەکانیشی لەسەر ئەو بنەمایە دەبێ.  خستنەڕوی واقیع، بە پێی نواندنێکی ئایدیۆلۆژی تایبەت  

بەرەو سەربەخۆیی، دروستکردنبۆ نمونە ناونیش ریزی    لە   کە ەتکردنەوەی هەر دەقێکی دیڕ ستەمێکە،  ی دەوڵەت یان ئازادی سیانی 

 .   ئەواندا، بۆ گەل زەحمەتە

بانگەشەی         لە  نێرەر،  گوتاری  ناو  لە  دۆمران ڕیفناسنامەکانی  جیا  پۆلێنکردنە  ئەم  پۆلێنکراون.  وبەرەیەک  لایەن  چەند  بۆ  دا، 

 ئایدیۆلۆژیای نێرەر دەخاتەڕو. نیشاندانی واقیعی ئەم جیاکارییە، واتاو بەهایەکی بارکراو لە ئەزمون و 

 پێشکەشکراون ناسنامەی کەسەکان بۆ سێ کۆمەڵە، پۆلێنکراونوتارانەی  ەو ئی لە کۆ 

 کۆمەڵەی سێیەم   ەم ەی دو کۆمەڵ کۆمەڵەی یەکەم 

 من )مسعود بارزانی(  -

 خوشک و برایانی خۆشەویست  -

 گەلی کوردستان  -

هەمو پێکهاتە نەتەوەیی و   -

 ئاینییەکانی کوردستان 

 اخێوەر و جەماوەر(ئێمە ) ئ -

 میللەتی کورد  -

 تان نی کوردسیاتڵا هاو  -

 میللەتەکەمان -

 

 ئەوان  -

 بەغدا -

 پەرلەمانی عێراق  -

 زۆرینەی سیاسی  -

 زماندرێژ  -

 قا عێرادەولەت -

 رژێما بەعسێ  -

 هەڤپەیمانێت مە  -

 هنگۆ -

 برایێن عەرەب  -

 مەجموعەیەکا شۆفینیان  -

 دراوسێ -

 خەڵکی -

 دۆستانی ئێمە  -

 کەسانی دیکە  -

 گەلانی تری جیهان -

 هاوپەیمانان شاندی -

 

 

 ێژدادڕی:در   ەودوبارەبونەو  -6-1-3

بانگەشەی         بۆ  وتارانەی  لەو  تایبەتی  ڕیفراندۆمنێرەر  بەهۆی  کردون،  دەردپێشکەشی  ئاسایی  وتارەکان  بابەتی  ئەگەر  ی  ەکەوێ، 

لێکەوتەی ئەو دو  ئاسایی بونەکەی،  بەرگوێی وەرگر بکەوێ، سەرەڕای  بارەبونەوانە گرنگن و،  هەندێک وشە و زاراوە زۆرترین جار 

بێ ئەوەی مەبەستی    هەندێک جاریش نائاگایانە،  ودادڕیان تێدا دەکا  ۆی بە پێی گرنگی ئەو بابەتانە لەلای درێژ خ  ررەهەندێکجار نێ

 بابەتەی لەژێر دەست دەردەچێ. بێ، ئەو 

وتارەکا       لە  نمونە  بۆ  دەردەخەن،  ململانێیەکان  واقیعی  دەبنەوە  دوبارە  وشانەی  بانگەشەی  ئەو  ئەڕیفراندۆمنی  زۆترین  و  دا، 

جیاواشاو  رێژەی  بە  لە:  نەی  بریتین  وەرگر  بەرگوێی  دەکەونە  جیاواز  دەرکەوتنی  بە  و  کور ز  عگەلی  بەغدا،  دستان،  ێراق، 

 ، شەراکەت، دیموکراتی، فیدڕالی، پێشمەرگە.  ڕیفراندۆمسەربەخۆیی، دەستور، 

،  جار ( دوبارەبوەتەوە، لە دوای ئەوە  60ر ) جا ین بەستداری نێرەری گوتارە، بۆیە زۆرتربابەتی سەرەکی  و مە ڕیفراندۆمئاشکرایە        

جار( دوبارەبوەتەوە، هەروەها عێراق و بەغدا کە کۆمەڵەیەکی    49ەم دێت کە )  گەلی کوردستان ) خەڵکی کوردستان( بە پلەی دو 

 ( هەریەکەیان  داگیرکردوە،  ناسنەماکانیان  پۆلێنی  ناو  40  گرنگی  هەریەکجار(  ئەمانەش،  دوای  لە  هاتوە،  و  ە  لە  یان  شەراکەت 

 ەوە.جار( دوبارەبونەت  25جار( و )  22لملانێیەکانن )سەربەخۆیی، کە کێشە و هۆکاری م

 پەیوەندییە واتاییەکان  -6-1-4

هاوواتابونەکەی         بنەمای  کە  دەستەواژەکان،  نێوان  هاوواتایی  پەیوەندی  واتاییەکاندا  پەیوەندییە  نێو  سەرچاوەی  لە  دەقەوە  لە 

ئایدیۆلۆژیاکان، چونکە  ن  اگیگرتوە، ڕۆڵی گرن لە دەرخستنی  نییە وشە هاوواتاکهەیە  بۆچونی فێرکلەف مەرج  پێی  بەرهەمی  بە  ان 

دەکر  وەکو هاوواتایی  واتاییەکانی  پەیوەندییە  زۆرجار  بەڵکو  نێو دەقەکاندا شاراوەن،  لە  کە  بن  ئایدیۆلۆژیاکان  ڕۆڵێکی  ململانێی  ێ 

ئایدداه بەرهەمهێنانی  لە  ببینن  فيركلف:  ۆژلیۆ ێنەرانە  نم160:  2016یاکاندا)نورمان  بۆ  وشەی  (.  هەرچەندە  وەک   ڕیفراندۆمونە، 

کە لە تەکنیکەکانی بڕیاردان لەسەر مەسەلەیەک، بەڵام لەم وتارانەدا واتا سەرەکییەکەی لەدەستداوە و  کێسیاسی تەکنی   زاراوەیەکی

 ربەخۆیی لێبارکراوە.لە زەینی وەرگردا، واتای سە

ۆژی نیشاندراون و بە  ندا، بە پێی ئەو کۆنتێکستەی تێیدا بەکارهاتون ، بەشێوەیەکی ئایدیۆلتایی لە نێوان وشەکاواو هاپەیوەندی        

نمونە:   بۆ  بەکارهاتون،  مەبەست  چارەنوسڕیفراندۆم سەربەخۆیی،  هەمان  مافی  و  دراوسێبون  ماڵکردن،  جیابونەوە،   ،  ،

لەهەمان    وشەکانی بەغدا، حکومەتی عێراق و برایێن عەرەب اوە، یان  کر   ەڵ ن لێرەدا وەک هاوواتا مامەڵەیان لەگکۆمەڵێک وشە

 پێگەدا بەکارهاتون. 

 بەهای پەیوەندداریی    -6-2

بەپێی         وشەکان  دەقێک،  چۆن  بەوەی  پەیوەستە  فێرکلەف،  لەلای  وشەکان  پەیوەندیی  بەهای  لەبارەی  پرسیارکردن  بنەمای 

بەشداربوەکا پەی نێوان  کۆمەڵایەتی  وەه  ،نیوەندی  ئەو    چۆن   ڵدەبژێری  دروستبونی  دەدا یارمەتی  فيركلف:    )نورمان؟پەیوەندییە 

ب160:  2016 ئەنفال (.  وشەکانی  نمونە  لەو    ۆ  مەبەستداریان،  بەکارهێنانی  بەڵام  هەیە،  ئەزمونیان  بەهایەکی  کۆمەڵکوژی،  و 

 ەندداری وەردەگرێ.دەوروبەرە دیاریکراوەدا، بەهایەکی پەیو 

پێی      وەرگرە  ی وافێرکلەف  گوتار  ،بەهۆی  ناچارییە.    نێرەری  واتە سەرپشکێکی   ، ناچارە  وشەکانیدا  یوفیمیزم  لەهەڵبژاردنی  لێرەدا 

 گوتار، یوفیزمەکانی بەکارهێناوە؟وەک دیاردەیەک دەستنیشان دەکا، ئایا نێرەری 

نیانە       دەستەواژەیەکی  بەکارهێنانی  ب یوفیزم،  لێرەدا  توند.  دەستەواژەیەکی  ئەم  ار دەشلەبری  سەرەکی  هۆکاری  دەقەکە  بوانی 

دو برایە.  ماڵ جیاکردنەوە ، ماڵ کردن، جیابونەی  بەکارهێنانی گوزارەی  انەن. بۆ نمونە دیارترین نمونەی ئەم دیاردەیە  بەکارهێن

  کردنی چەر پاو    سەربەخۆیی ، جیابونەوە لە دەوڵەتلە وتارەکەی شاری ئاکرێدا بۆ نمونە ئەو دەستەواژانە لە بری وشەی    نێرەر

 ر بەرامبەردا. بەکاردێنی، بۆ کەمکردنەوەی کاریگەریی توند و خراپی ئەو وشانە بەسە دەوڵەتی عێراق

 بەهای گوزارەیی  -6-3

ەن بەهای ئەرێنی یان  خاو   و دەستەواژانە دەدا، کە بۆ وەرگرفێرکلەف لەم بڕگەیەدا گرنگی بە وەسفکردنی بەکارهێنانی ئەو وشە       

ر. لێرەدا فێرکلەف  ەهایان هەیە، کاردەکاتە سەر ڕازیکردنی بەرامبەی ئەو وشانەی لەڕوی شێواز و گوزارشتەوە باننهێنەرێنین. بەکار 

تایبە لەو  سود  چۆن  گرنگە  ئەوەی  بەڵکو  نییە،  گرنگ  ئەوەندە  وشانە  ئەو  بەکارهێنانی  زۆریی  کە  دەکا،  بەوەش  تمەندییە  ئاماژە 

پۆ وەر  سیستەمی  بۆ  دەیگوازییەوە  و  دەتوا کر نلێ دەگری  چۆن  واتە  دژەکان.  ئایدیۆلۆژییە  لەدنی  و    ڕێگاینی  ئەرێنی  دەربڕینە  ئەو 

 ێگە خۆش بکەی بۆ ئەوەی وەرگر ئەو پۆلێنە بکا. ڕ ئایدیۆلۆژیاکان بکەی، یاخود ە پۆلێنی نەرێنییانەو 

 بۆ نمونە لە وتارەکەی شاری دهۆکدا نێرەر دەڵێ :  

ی ، ئەم حازر نینە  سنورێ کوردستانێ، ئەو خەتێ سەوزە. هەی هە ی  نەعبەلێ دبێژن ڤەگەڕێین بۆ سنورێ خۆ، یبەلێ،   -

 ڤێ سنورێ بکەین، ...    یەک دەقیقەش موناقەشێ ل سەر

و  لێرەدا دەربڕینی هەی هەی گوزارەیەکی نافەرمییە لە گەڵ وتاری دەسەڵاتی سیاسی ناگونجێ، بەڵام نێرەر بەکاریهێناوە        

   گەشەی بۆ دەکەن.کردەوەی ئەو وتەیە کە بەرامبەرەکانی بان ژەدک ئاماژەی حاڵەتێکی دەرونیی دەکا وە

 میتافۆرەکان  -6-4

یانمیتاف      لە    ۆر  بەتایبەت  دەبینێ،  گرنگ  ڕۆلی  گوتاری سیاسیشدا  ناو  لە  ئەدەبییەکان،  گوتارە  و  دەقە شیعری  لە  جیا  خواستن 

قیعەی دەتەوێ  یە بۆ نواندن و ئاماژەکردن بەو وێنە و واکەید  ۆر وەرگرتنی سیفەت و سیمای واتایەکیڕازیکردنی بەرامبەردا. میتاف

ڕازیبکەی.  و  بەرامبەر  سیاسیانەی    بیگەیەنیتە  و  ئایدیۆلۆژی  ئاماژە  ئەو  پێدەدرێ  گرنگی  فێرکلەف  پرسیارەکانی  لە  ئەوەی 

 جێگرەوەکان.میتافۆڕەکانن، لەگەڵ ململانێی نێوان میتافۆرە 

  وان میتافۆر و جێگرەوەکانیانە، چونکە میتافۆرەمیتافۆری ناو دەقەکان گرنگە، پەیوەندی نێی  نردفێرکلەف پێیوایە ئەوەی لە باسک     

ۆرەکان لە ناو  (. بەو واتایەی، گرنگی بەکارهێنانی میتاف165:  2016نورمان فيركلف:  جیاوازەکان، لینکی ئایدیۆلۆژی جیاوازیان هەیە )

دنی واقیعێک بەکاردێن، دەکرێ ڕۆل لە  ۆر و ئەو وەسفە جێگرەوانەی بۆ نوانافتمیلەوەدایە، کە جیاوازی نێوان    ەکاندا دەقە سیاسیی

یەکێکە لەو میتافۆرانەی نێرەر لەوتارەکەی بۆ جەماوەری    ماڵ جیاکردنەوەملانێ ئایدیۆلۆژییەکان ببینن. بۆ نمونە  بەشێکی گرنگی مل

 ا: نی نێرەر ئایدیۆلۆژیای ئەو لایەنە دەردەخمو ز ئەبەکارهێنانی ئەو وشەیە بۆ نواندنی    ئاکرێی پێشکەشکرد، بەکاریهێنا.

تێکبگەین، تەفاهوم  و  برایەتی  بخوشی،  بین، ج  مە دڤێ  یەکیش  برایێت  و هە  ئیتیفاقێ  دو براش وەختێ  بگەینە  بین.  باش  یرانێت 

 پێکنەکەن دی مالێ خۆ جوداکەن.  

لەگەڵ ئایدیۆلۆژیایەکی دژ، کە   ێکی ئاشکرادا دەبیەێنکە لە ململا میتافۆرێکی دروستکردوە،  وەرگرتنی سیفەتی ماڵ بۆ وڵات،      

 ک ماڵ جیاکردنەوە.  دابەشبونی خاک و وڵاتی لەلا واقیعە، نە

 لەسەر ئاستی ڕستە:  -7

 بەهای ئەزمونی    -7-1

ەوە، کە  ێتتەسنی ئەزمونی ڕستەسازی بەو رێگایە دەبناون، لایەیدا  گوتار  گرانەی ڕەخنەفێرکلەف لەو هەنگاوانەی بۆ شیکردنەوەی       

شتانەی پێیانەوە بەندن، و بارودۆخە شوێنی و  و پەیوەندییەکانی جیهان، کەس و گیاندار و ئەو  چۆن فۆڕمە سینتاکسییەکان، ڕوداو  

دەکەن)نورمان فيركل  کۆد  بە  دیاریکراودا،  زمانێکی  لە  ڕودانیان،  و شێوازی  یەکێک  165:  2016ف:  کاتییەکەیان  هەڵبژاردنی هەر   ،)

بۆ    گوتار خۆش دەکابۆ شیکەرەوەی    کۆمەڵێک ئامرازی ترەوە، ڕێگە  ڕێگاییوەستە بە ئەزمونی نێرەرەوە. دواتر لەپە  ش،لەم کۆدانە

 یی.ڕەخنە گوتار شیکارییوەسفکردنی گوتارەکە وەک هەنگاوی یەکەمی ڕێبازی  

  شێوازی نواندی کار و بەشداربوانەکانی: -7-1-1

پێکه     لە  کاتیگۆری بەشدارن  و   نیاێنکۆمەڵێک  بەرکار  بکەر،  بەشداربوی سەرەکی    ڕۆنانی هەر ڕستەیەک، وەک  نێرەر وەک  کار. 

کۆی ئەو ڕوداو و بیرۆکانەی هەیەتی و مەبەستییەتی بیگەیەنێتە وەرگر، لەڕیگەی کۆمەڵێک کۆدەوە دەیاننوێنێ. نێرەر  ئاخاوتنێک،  

دنی کۆدی  ەڵبژاردنەوە پەیوەستە. کەواتە بە هەڵبژار ه  وئە دانە، بێگومان واتای ڕستەش بە جۆری  اردنی ئەو کۆ سەرپشکە لە هەڵبژ 

 جیاواز لەلایەن وەرگرەوە دروست دەبێ، ئەمەش پێی دەگوترێ شێوازی نواندنی کارەکە.جیاواز، بۆ گەیاندنی واقیعێک، واتای 

) بکەر+ بەرکار +  کان  رەاک  سێ جۆر ڕستەیە سێ جۆر کردە دەنوێنن،فێرکلەف، ڕستە بۆ سێ جۆر دابەش دەکا، بەو پێیە کە ئەو       

نیهاد+ گوزارە(،    ( کار( و وەسفکردن  بکەر+   ( بە  ژاردهەڵبکار(، روداوەکان  پەیوەستە  لەم سێ جۆر ڕستەیە،  یەکێک  نی هەر 

 ار( دا: ، بۆ نمونە لە ڕستەیەکی جۆری ) بکەر+ بەرکار+ کدامەبەستی نێرەر لە نواندنی وێنەی ڕوداوەکە

 دەنگا وە دێ رحا شەهیدا شاد کەت   -

 ) وتاری شاری ئاکرێ(  دەنگا وە دێ دوماهیا ب ئەنفالا هینیت  -

لێرەدا بکەر زیندلەدەنگا وە  تێبینی دەکەین،   ) مەرج نییە  بکەرە،  و هەردو ڕستەدا بەشداربویەکی ڕستەکەیە    لەگەڵ شاد کەت  بێ( 

ی  ئەنفالا  و   رحا شەهیدان،  ڕستەلە هەردو ڕستەدا کاری    دوماهیا هینیت  ی ڕستەکانن. نێرەر بە مەبەست ئەو  ن کارتێکراو ابەرکار 

ڕستە و بزانێ دەنگی ئەو چەندە گرنگە و دەتوانێ چ کردەیەکی گرنگ بە  شێوازەی هەڵبژاردوە، بۆ ئەوەی گرنگییەک بداتە بکەری  

 سەر بەرکارەکانی ڕستەکاندا بهێنێ.  

 بکەر ناڕونی/ نادیاری  -7-1-2

یەکنا        لەکاتی شیکردنسنامە،  لەو ڕەگەزانەی  لەگەڵ  ێکە  نێرەری گوتار  پێدەدرێ. چونکە چۆنیەتی مامەڵەکردنی  ەوەدا زۆر گرنگی 

وەک ناسنامەکانی   بکەر  ناڕونیی  ئاشکرادەکا.  هەڵبژاردنەکان  پشت  ئایدیۆلۆژیای  و  مەبەست  دیاری  بەشێکی  دەقەکەیدا،  ناو 

بەهۆ  جا  دەق،  ناو  سەرەکیی  کرتاندنیناسنامەیەکی  لێلکر   ی  و  شاردنەوە  بەهۆی  یان  پشتە.  بێ،  لە  ئایدیۆلۆژیای  و  بەها  بێ،  دنی 

 ئەوەی بۆتە سینتاکسییەکە بەتاڵ نەمێنێ، بە بکەرێکی رێزمانی پڕکراوەتەوە.   هەندێک جاریش بکەری لۆژیکیی ڕستە دیار نییە، بۆ

 نێرەر لە وتارەکەیدا بۆ جەماوەری شاری ئامێدی دەڵێ:  

 مە هێلان نە گوند بو  -

 ەنفال کرین  ئ -

 ری ئەو کردەوە ناشرینانە، لە ڕستەکەدا نییە. بەڵکو تەنها ئاماژە بە پرۆسەکە دەکا.لێرەدا ناسنامەی بکە 

بکەر بەشداروبویەکی سەرەکی هەر ڕستەیەکی دروستە، هەبونی لەناو ڕستەدا، کاراکتەری ئەو ڕوداوە ئاشکرا دەکا، کە نێرەر بۆ       

بەشداربوە دەشارێتەوە، و پاڵنەری ئایدیۆلۆژی لە پشت ئەو    ندێک جار ئاخێوەر بە مەبەست، ئەو ، بەڵام هەگوێگری دەگوازێتەوە

 کرد، دەڵێ: یپێشکەش بۆ جەماوەری هەولێر ، کە وتارەکەیو  لە  شاردنەوە بەدەردەکەوێ. نێرەر

 . جێبەجێ نەکرا  ١٤٠...، ماددەی 

، بەڵام نایەوێ ئەو بکەرە ناوبێنێ،  ی جێبەجێ نەکردوە١٤٠یە کە مادەی  تەیەیە، کێسڕ ەری گوتار، نەزانێ کێ بکەری ئەو  وەنەبێ نێر     

کەسەکە  وەریش گرنگە، ئەوەیە کە ئەو ماددەیە جێبەجی نەکراوە، ئیدی خودی  چونکە ئەوەی ئەو لەلای گرنگە و پێیوایە لەلای جەما

ەمکردنەوە،  ن و بێ بایەخکردنی، یان بە هۆی کنگی پێنەدا. زۆر جاریش، بەهۆی گرنگ نەبونی بکەر، یان گر یەیان لایەنەکە گرنگ نی

 یەنێتە بەرامبەر.یان هەستیاری بابەتەکە، بکەری ڕستە دەشارێتەوە و بە نادیاری ڕوداوەکە دەگە

 ئەرێ و نەرێکردن  -7-1-3

هەڵ     لە  سەرپشکە  و  دەتوانێ  دەقیک  هەر  لەشێوازەکانی  نێرەری  یەکێک  هەر  نەڕ بژاردنی  یان  ئەرێ  گەیاستەی  بۆ  ندنی  رێ 

 ێرکلەفستەی ئەرێ مەبەستەکەی دەرببڕێ؟ فڕ ێ بە  ەر هانا بۆ شێوازی نەرێ دەبا لە کاتێکدا دەتوانمەبەستەکەی. بەڵام بۆچی نێر 

ئەو دەربڕینە    1989 لەگەڵ  ناڕەزایەتی خۆی  پێشگریمانەیی  بەشێوەیەکی  دەیەوێ  نێرەر  کە  بەوە  دەداتەوە،  پرسیارەە  ئەو  وەڵامی 

د ئەئەرێنیانە  ئەەرببڕێ.  پێی  بە  ئەرێنیانەش  دەربڕینە  جار  و  بیاندۆزێتەوە. هەندێک  پێشوتر  دەقەکانی  لە  دەتوانێ  زمونی، خوێنەر 

 دەردەکەون.  یانەربڕینانە دروست دەردەچێ، هەندێک جاریش وەکو فێڵێک، یان  ئایدیۆلۆژینەرێکردنی ئەو دە

 نێرەر لە وتارەکەی شاری هەولێردا دەڵێ : 

قبوڵە رۆژێک لە رۆژانیش بۆ یەک دەقیقەیش لەبارەی سنوری   تان دەستنیشان دەکات و نە قابیلینوری کوردسس ڕیفراندۆمنە 

 یەنێک بکەین، لەسەر خەتی سەوز، کە خۆیان پێیدەڵێن.کوردستان گفتوگۆ لەگەڵ هیچ لا

کوردستا کە  تێدایە  هەواڵەی  ئەو  ئاماژەی  پێشتر  دەقی  کە  هەیە  ئەوە  گریمانەی  نمونەیەدا  دابلەم  سنور  نێرەر ن  و  دەکا  ەش 

ئەو هەواڵە دەکا و    دەربڕینەکەی خۆی ئەم ڕەتکردنەوەیەش گفتوگۆ ڕ زانیارییەکانی  دەقئاوێزانی  و  ەتدەکاتەوە.  نێوان ئەو دەقە  ی 

 دەقەکانی پێشوتری لێدەکەوێتەوە. 

 بەهای پەیوەندداری   -7-2

پەیوەن     بەهای  ڕۆنانی  سەرچاوەی  کۆمەڵایەتییەکان  ئەوپەیوەندییە  گڕستەشێوازانەی    دداریی  لە  نێرەر  کە  وتارەکەیدا  ن، 

شێوازی   کامە  نمونە  بۆ  د:  ڕستە ی  ڕۆنانبەکاریاندەهێنێ.  پرسیارکردن،  فەرماندان،خەبەری،  یان  چونکە    ؟بەکارهاتون  اخوازی 

 ونە : بەکارهێنانی هەر یەک لەو شێوازانە پێگەی تاکەکان دیاریدەکا، لەگەڵ جۆری پەیوەندی نێوانیان.  بۆ نم

 )وتاری شاری ئاکرێ( ور خەلکی دی، دبێن وەخت نییە. ر سەیرە، ل دەرەڤە، دۆستێت مە، ز زو  

دۆست داوایەی   لەو  نێرەر  کسەرسوڕمانی  ئەوەیە  نیشانەی  و  لێدەکەوێتەوە  داواکەی  ناڕەوایی  لێکەوتەی  لەگەڵ  ەکانی  نێرەر  ە 

 ەتیدەکاتەوە.ڕ داواکەیان نییە و 

 یان لە ڕستەی:  

 ی یان سەرخۆبون.ن مە دو ڕێکێت ل پێش، یان بندەستو برا، زان گەلێ خوشک 

 ) وتاری شاری دهۆک(  

نێرەر هەواڵێک بە جەماوەر ڕادەگەیەنێ. ئەمەش هەتا ڕادەیەک دەسەڵاتی نێرەر  لێرەدا ڕستەکان ڕستەی هەواڵدان یان ڕاگەیاندنن و

 لەلای نێرەرە.، دروستی ئەو زانیارییانە تەنیا  یارییانەیەچونکە ئەو بڕیاردەری ئەو زان  ،ە گەیاندنی ئەو پەیامانە دەردەخال

 :  لە نمونەیەکی دیکەی پەیامەکانی نێرەر لە وتارەکەی شاری سلێمانیدا دەڵێ 

درا؟   ڕیفراندۆم بڕیارە  ئەم  بۆ  بەڵام  نییە.  حزب  سێ  و  حزب  دو  و  حزب  یەک  بڕیاری  کوردستانە،  گەلی  شاری    بڕیاری  وتاری   (

 سلێمانی(  

لە هەمو وتارەکانیدا،  ئەو نموناننێرەر وەک   بۆ  ەی سەرەوە  ئەگەرێک  بۆ ئەوەی هیچ  ئەو شێوە پرسیارە گریمانەییانە دەکا، بەڵام 

مەکانیان لە هزری وەرگردا نەمێنی، نێرەر خۆی وەڵامی پرسیارەکان دەداتەوە. واتە زانیارییەکانی بە شێوەی پرسیار  گەڕان بەدوای وەڵا 

دەگەیەنێ. هۆکارەکا  وەڵام  بڕیارداو  لەسەر  نی  پرسی  ڕیفراندۆمن  دەسەڵاتی  بە شێوەی  نیشانەی  ئەمەش  ڕوندەکاتەوە  وەڵام  و  ار 

 ماوەرو کۆنتڕۆلکردنی وەڵامی ئەو پرسیارە گریمانەییانەیە بەو شێوەیەی خۆی مەبەستیەتی.نێرەرە لە ویستی کۆنتڕۆلکردنی هزری جە

 دەڵێ :  لە شوێنێکی دیکەدا کە ئاڕاستەی پرسیارەکەی بۆ عێراقە 

بین و دوستێت ئێک و هەڤکارێت ئێک بین باشترە یان نەخێر ئەم برایێن ئێکین و ب زور دێ   سیار. ئەرێ گەلو ئەم جیرانین باشپر 

 د ئێک حەوش دا بین و هەمو روژان دێ ب حەفکا ئێک و دو ڤەبین نە ئەو ئیستراحەتێ بکەن و نە ئەم، کی باشترە؟  

 )وتاری شاری ئامێدی( 

سیارەی بە کراوەیی بۆ بەرامبەر جێهێشتوە، چونکە شێوازی ئەو پرسیارەی بە  نمونەکانی پێشوتر وەڵامی ئەو پر   جیاواز لە  لێرەدا      

وە، کە باشترین وەڵام و گونجاوترینیان هەر لە ناو پرسیارەکەدایە. بەشێوەیەک کە بەرامبەر هیچ ئەگەرێکی دیکەی  شێوازێک داڕشت

 ، بە شێوازی پرسیار پێشکەشیکردوە. ەی کە نێرەر وەک خاوەن دەسەڵاتێکەو پێشنیار لەبەرامبەردا نامێنێتەوە جگە ل

دیکەی   شێوازێکی  بە  جەماوەردا  بەسەر  نێرەر  وتارەکانی  دەسەڵاتی  ڕستە    ڕیفراندۆم ڕستەکانی  لە  نمونە  بۆ  دەردەکەوێ. 

 داخوازییەکاندا، جا بە شێوەی فرماندان بێ، یان بە شێوەی داواکردن. 

 اری سۆراندا دەڵێ:  وتارەکەی شبۆ نمونە لە 

..نابێ بە هیچ شێوەیەک رێگا  ا عەرەبەکان ئاوارە بون و لە کوردستانن برای ئێمەن، میوانی ئێمەن، ئیحترامیان بگرن ..زۆرێک لە بر  

ک  مو مەزهەبێبدرێ لێرە کاردانەوەیەکی وا نیشان بدرێت. ئەمە نابێت بە هیچ شێوەیەک. رەوشتی خۆتان بپارێزن .... دەبێ دین و هە

 . ئازاد بیت

دەربڕینی   بگرنئیحترابۆ  بپارێزن،  ،  میان  خۆتان  دەکا  رەوشتی  جەماوەر  لە  داواکارییەکەی  داواکردن  شێوازی  لەو  بە  بەڵام   .

 شوێنانەی کە پەیوەستە بە ئاسایش و ئازادیی نەتەوە و ئاینەکان، دەسەڵاتی خۆی دەردەخا و فرمان دەکا کە نابێ لێی لابدەن. 

دیکبا       بەکار بەتێکی  بە  تایبەتە  تەوەرە،  ئەم  ئەو  ەی  بەکارهێنانی  یەکەم.  کەسی  بە  تایبەت  سەربەخۆکانی  و  لکاو  جێناوە  هێنانی 

ەهەمان شێوە سەرچاوەکەی دەگەڕێتەوە بۆ پەیوەندی نێوانی نێرەر و وەرگر، یان باشترە بگوترێ ڕوانینی نێرەر بۆ ئەم  جێناوانەش ب

ەسەڵات تێیدا  بنەمایە یان لێکتێگەیشتن. نێرەر چۆن سود لەو  ان نزیک، فەرمییە یان نافەرمی، د ەکە دورە یپەیوەندییە. ئایا پەیوەندیی 

 ەکاریاندەهێنێ؟  جێناوانە وەردەگرێ و چۆن ب

دیارترین جێناوە کە نێرەر وەک هێز و دەسەڵاتێک پشتی پێ بەستوە و پێگەی بڕیاردانی پێ بەهێز کردوە. بەڵام هەر    ئێمە جێناوی  

 دیاریکراو. بۆ نمونە :  جێناوە ئاماژەیە بۆ ناسنامەیەکی  ارێک و ئەوج

. ) وتاری شاری  ر دۆستانە، زۆر راستگۆیانە، لەگەڵ بەغدابکەوینە گفتوگۆیەکی زۆر جدی، زۆ  ڕیفراندۆمئێمە ئامادەین دوای 

 سلێمانی( 

ئاس لە  کە  بۆ حکومەتی هەرێمی کوردستان  ئاماژەیە  ئێمە  پێگەی حکلەم نمونەیەدا جێناوی  ئامادەی    و  ومەتی عێراق هاوئاستەت 

 هاوکاری و گفتوگۆن.

ەدا ئێمە ئاماژەیە بۆ گەلی کوردستان وەک نەتەوەی کورد کە  یڕستە ئاماژەی ناسنامەکان گۆڕاوە. لەم    دابەڵام لەم نمونەی خوارەوە

 دەدا. وەک :   ڕیفراندۆمبڕیاری 

 زاخۆ ( ) وتاری شاری   ی یان سەرخۆبون...یان بندەستنوکەش خوشک و برایێت بەرکەفتی، مە دو رێکێ ل پێش،  

 ی داوا.ڕیفراندۆممدانی لەم نمونەی خوارەوەشدا جێناوی لکاوی )ین( ئاماژەی بۆ ئەو لایەنەی بڕیاری ئەنجا

 )وتاری شاری ئاکرێ (  ی بچن دەنگێ بدەن٢٥باوەڕ ناکەم وە پێویستی ب هەندێ بی، داخازا ل وە بکەین رۆژا 

کلەف پێیوایە بەکارهینانی هەردو جێناوی من/ئێمە لەگەڵ ئێوە  ر و  فێش بەهەمانشێوە زۆر بەکارهاتوە  وەئێەربەخۆی  جێناوی س      

ەیوەندییە لە نێوان بەشداربوانی گوتارەکە. هەروەها نیشانەی دابەشکردنی ناسنامەکان بەپێی نزیکی و دوری  دەرخستەی بەهایەکی پ

بە هەمو جیە نێرەر خۆ یان بەپێی دەسەڵاتدارییە. بۆ نمونە ک لەبەرەی گەل داناوە  بەکاردێنی، دواتر  ی  اوازییەکانیەوە جێناوی ئێمە 

بڕیاری   دژی  ناسنامانەی  ئەو  نزیکییانەوە،  ۆمڕیفراندهەمو  و  دوری  و  جیاوازی  هەمو  بە  واتا  ئەوان،  یان  ئێوە  خانەی  دەکەونە  ن 

 ێرەردا.بەرامبەر ندەکەونە ناو یەک خانەوە لە   ڕیفراندۆمبەهۆی دژایەتی بڕیاری 

بەکارهێنان      جێناوی  سەرباری  حکئێمەی  ستافی  لە  جیاکردنەوەیە  خۆ  زەقراوەتەوە.  من  جێناوی  شوێندا  هەندێک  لە  ومەت،  ، 

بڕیاری   دواخستنی  داوای  سیاسییەوە  چینی  ناو  لە  داواکاریانەی  ئەو  یان  دەکەن  لە حکومەت  داوا  دەنگۆیانەی  بەو  بەستراوەتەوە 

 نە :  ەن، بۆ نمو دەک ڕیفراندۆم

شاری  ) وتاری  ئەو جۆرە قسانە نەماوە..... من ئەو کەسە نیم خۆم شەرمەزاری میللەتی خۆم بکەمتازە زۆر درەنگە و کات بۆ 

 هەولێر( 

 ئامرازەکانی گەیاندن: -7-3

اون یان چۆن  چۆن لێکدر   ئەوەی لەم بابەتەدا گرنگە وەسفکردنی شێوازی پەیوەندی نێوان ڕستەکانە. بەگشتی ڕستەکانی دەقەکە      

دروستکردپەیوەندییەکی    نێرەر نێوانیان  لە  رێزمانی  یان  وەرگواتایی  ئامراز  جۆر  کام  لە  سودی  زۆرتر  نێرەر  ڕۆنانی  وە.  بۆ  رتوە 

لەم   زانیارییەکان  چۆن  بزانین  ئەوەی  بۆ  ئاڵۆزەکانیش،  ڕستە  ڕۆنانی  سەر  بخرێتە  سەرنج  دەبێ  سادەکان  ڕستە  لە  جیا  دەقەکەی. 

 ردنی بەرامبەر هەیە. ون و چ کاریگەرییەکی لەسەر ڕازیکەدا بارکراڕستان

ئەو    ڕێگای ئامرازی )بەڵام  و چونکە(یە. لە ،ەکانی ناو وتارەکەیگرنگترین ئەو ئامرازانەی نێرەر سودی لێوەرگرتوە بۆ بەستنەوەی ڕست

شوێنانەی ئەو  هەمو  لە  نمونە  بۆ   جێەجێکردوە،  گرنگی  زۆر  مەبەستی  ئامرازەوە  لە   دو  باس  بڕیاردانی    کە    ڕیفراندۆمهۆکاری  

 هۆکارەکان وەک وەڵامێک بە پرسیارەکە دەبەستێتەوە: چونکەکرێ، ئامرازی دە

 ) وتاری شاری سۆران (  درا، چونکە هیچ رێگایەکی تر لەبەردەممان نەمایەوە راندۆمڕیفبۆیە بڕیاری 

 یان کە دەڵێ :  

یلتیزامی پێنەکرد، شەراکەت نەما،  مە پێی رازی بوین، بەڵام بەغدا ئ گارکرد، ئێگەلی کوردستان لە دەنگداندا ئەو دەستورەی رز 

 وتاری شاری هەولێر(  ...) ی دەستور جێبەجێ نەکرا،140دەستور نەما، ماددەی  

لە     و خراپ  باش  واقیعی  دو  نێوان  لە  جیاوازی  هەمو   بەڵامئامرازی    ڕێگایلێرەدا  بەشێوەیەک  ناسنامەکان،  سەر    دابەشداکاتە 

یار و کارێکی خراپیش بخاتە ئەستۆی بەرامبەر. وەک لە وتارەکەی شاری ئامێدیدا  بخاتە سەر لایەنی خۆی و هەمو بڕ  شتێکی باش

 دەڵێ :  

ەو کارەساتین بەری نها بسەرێ هەمو مللەتی هاتین جارەکا دی دوبارە نەبنەڤە، ب ئنیەتەکا پاقژ و ب دلەکێ پاقژ چوینە بەغدا... ئ

 مان عەقلیەتە.ە دەرکەفت کو هەمان فەرهەنگ و هەکێ کێم بومئەمما پشتی ماوە

 شێوازەکانی ئاماژەکردنی دەرەوەو ناوەوەی دەق چین؟ 

تێب     کە  دەقێک  لە  هەر  دەبینرێ  دەکرێ،  بۆ    ڕێگای ینی  ئاماژە  ئامرازانە  ئەو  لکێنراوە.  بەیەکەوە  نیشانەوە  و   ئامراز  کۆمەڵێک 

ئەم    ڕێگایوەی دەقەکەدا بونیان هەیە. لە، چ لەناوەوەی دەقەکەو چ لە دەرەە لە پێشداشتانێک، ڕوداوێک یان کەسانێک دەکەن ک

هێلکار و  پەیوەندیی  دەقەی ئامرازانەوە  واتایی  بەدەردەکەوێ.ی  لە  .    کە  دەکاتەوە  ئاماژانە  ئەو  گرنگی  لەسەر  جەخت  فێرکلەف 

 بەیەکبەستنەوەی ڕستەکان و پیشاندانی ئەو واتایەی نێرەر مەبەستیەتی. 

 ەکەون: دەرە ئاماژە و دەقە ئاماژەاژە کردن لەناو دەقەکاندا بەدەردجۆر ئام ود

ک دەگرێتەوە  کەرەستانە  و  وشە  ئەو  ئاماژە: هەمو  ڕوداوەی  دەرە  یان  کەسە، شت  ئەو  واتە  دەکەن،  دەقەکە  بۆ دەرەوەی  ئاماژە  ە 

نی ناو دەق  اژانە دەگرێتەوە کە بۆ کەرەستەکا مو ئەو ئامدەقە ئاماژەش هە .ئامرازەکە ئاماژەی بۆ دەکا، دەکەوێتەوە دەرەوەی دەقەکە

   .(46,48: 2002دەگەڕێتەوە ) قەیس کاکل تۆفیق:  

ورەیان لە دروستکردنی پەیوەندی دەقئاوێزانیدا هەیە، چونکە ئاماژە بۆ بونی کەرەسەی دیکەی ناو دەقەکە  ئەو ئامرازانە ڕۆلی گە      

جار   هەندێک  دەکەن.  دەقەکە  دەرەوەی  بەڵا ئاماژەکردنیان  دەقە  دەرەوەی  کەرەسەی  بۆ  ئەو  ەکە  دەقەکە  دەوروبەری  بەپێی  م 

ی گریمانکردنەوە  اری دەقەکەش ئاشکرا نابێ و لە رێگەنانەت لە دەوروبەکەرەسەیە ڕوندەبێتەوە، بەڵام هەندێک جار  شاراوەیە و ت

 وندەبێتەوە.ڕ وتە و ئاماژەکردنەکە بە نزیکەیی لێکە

ئامر      و  نیجێناوەکان  کەازەکانی  ئامرازانەن  ئەو  دیارترین  وتارەکانی    شانە  نێرەری  نمونە  بۆ  جێبەجێدەکرێ.  پێ  دەقی  نێو  ئاماژەی 

 شاری سلێمانیدا دەڵێ : لە  ڕیفراندۆمبانگەشەی 

 )وتاری شاری سلێمانی( ... لە دیباجەی دەستورەکەیاندا هاتوە ) ان الالتزام بالدستور يحفظ للعراق اتحاده الحر (  

جێناوی  لێرە کە  یانلکاوی  دا  ئەگەر  و  ئاماژە  بەکارهاتوە  ئەو  هەیە،  بەغدا  وشەی  جێناوە،  ئەو  بەکارهێنانی  پێش  بگەڕێنەوە  مێک 

 جێناوە لکاوەکە ئاماژەی بۆ دەکا.   بۆکراوەیە کە

 بەڵام بەغدا کێیە؟ چونکە لە هەمان وتاردا دەڵێ:  

کی مەدەنی دروست  قێکی فیدرالی دیمۆکراتی، دەوڵەتێئەوەی عێرابە ئارەزوی خۆمان چوینەوە بۆ بەغدا، بۆ  2003ئێمە دوای 

 .بکەین، بەڵام بەداخەوە، هیچ ئیلتیزامێکیان بەو هەمو رێکەوتنانە نەکرد

لە         دەقەکەو  دەرەوەی  بگەڕێتەوە  ناچارە  بەکارهاتوە،  بۆ  یانی  لکاوی  جێناوی  بۆکراوەکەی  ئاماژە  دەرخستنی  بۆ  وەرگر  لێرەدا 

 ە بەدەست بخا، نەک لەناو دەقەکە. و زانیارییدەوروبەرەوە ئە

ی و تەنانەت لە دەوروبەری دەقەکەش ناتوانێ  تر دەبێ و وەرگر بە ئاسانڵ بەڵام لە هەندێک نمونەدا بەکارهێنانی ئەو ئاماژانە لێ      

دەی گەلی کوردستان بکەن،  ایەتی ئیرابەو ئاماژەبۆکراوە بگا. بۆ نمونە نێرەر لە وتارەکەیدا ئاماژە بۆ ئەو کەسانە دەکا کە دەیانەوێ دژ 

 ە بە شێوەیەکە کە ناسنامەی ئاماژەبۆکراوی لێڵکردوە و وەرگر بە ئاسانی ئاشکرای ناکا :  ئاماژەک

بکە   ) وتاری  ئەمما گەر کەسەکی ببێتن خو تەجروبە بکەتن و ب زۆر ئیرادا میللەتێ  کورد بشکینی، ئەڤە مەیدان بلا خو تەجروبە 

 شاری ئاکرێ( 

 ی ڕۆنانی دەقدالەسەر ئاست  -8

 کارلێککردن نەریتەکانی  -8-1

و فێرکلە       بەشداربوانی گوتار بەدەردەکەوێ  نێوان  پەیوەندی  بابەتەدا  پەیوەنددارییەوە دەیبەستێتەوە. چونکە  لەم  بەهای  بە  ف 

 تن دەگێڕن. و انۆرەی ئاخ  ۆل لە پێدانیڕ رمی یان دەسەڵاتی بەشداربوەکان،  لێرەدا پەیوەندی نزیکی و دوری، فەرمی و نافە

وتارانەی         کامیان  لەم  هیچ  وەرگیراون،  توێژینەوەیە  ئەم  بەهۆیڕۆلبۆ  ناکرێ.  ئاڵوگۆڕ  تێدا  ئاخاوتنیان  بە    ی  وتارەکان  ئەوەی 

ئاخاوتنی   نۆرەی  گواستنەوەی  و  نۆرەگرتن  بۆیە هیچ  دەکرێن،  پێشکەش  بەرفراوانی شارەکان  بەرامبەر جەماوەری  لە  و  ڕاستەوخۆ 

تەتێ ددانییە.  پەیامەکەی  وتارەکان  نێرەری  چاوەڕوانی  نها  و  پێشبینی  کامیان  هیچ  ئەوەی  بەبێ  وەرگرە،  جەماوەریش  و  ەنێرێ 

ەی ئاخاوتنیان هەبێ. تەنها لەو شوێنانەی نێرەر ئاماژە بۆ جەماوەر دەنێرێ بۆ ئەوەی دروشمێک بڵێنەوە. ئەمەش  گواستنەوەی نۆر 

 گردا. بەسەر وەر  بەتەواوی دەسەڵاتی نێرەر دەردەخا 

 ڕۆنانی دەق  -8-2

یەی بۆی دیاریکراوە. فێرکلەف  انی دەق یان نەخشەی دەق، چۆنیەتی داڕشتن و دابەشکردنی بابەتاکانی گوتارە لەو چوارچێوەڕۆن     

ی و  خۆ   یئەزمونبە پێی ویست و ئامانج و    پێیوایە بەهای ئەزمونی کاردەکاتە سەر پلان و چۆنیەتی داڕشتن و بونیاتنانی دەق. نێرەر

بابەتەکان بەلای ئەو  بەپێی گرنگی  بۆ نمونە  نجامەکانی  ە دادەڕێژێ، بەشێوەیەک کە ڕیزکردنی ڕوداوەکان، هۆکارەکان و ئەڕۆنانەوە 

 ە بکا.ڕۆنانێگایەک کە وەرگر پێشبینی ئەو جۆرە ڕ ببێتە نەخشە 

و پلانیان    ەخشە رێگا داڕێژراون و یەک ڕۆنانەسەر یەک نبۆ نمونە لەو وتارانەی بۆ شیکردنەوە وەرگیراون، بەگشتی هەمویان ل    

 هەیە، بەشێوەیەک لەگەڵ ئامانجی نێرەر بگونجێ.

ێک نزیکن، بەڵام لە وردەکاری ناو بابەتەکاندا، هەندێکیان جیاوازن. ئەمەش بۆ ئەو ڕوداوو پێشهاتانە  بەگشتی ڕۆنانی وتارەکان ل    

 کەنە سەر هەڵبژاردنەکانی نێرەر.گوتارەکە کارلێک دەکەن و کار دە لەگەڵ دەقیدەگەڕێتەوە، کە لە دەوروبەری وتارەکاندا 

یان جەم ئامادەبوان  و ستایشی  بە سڵاو  پێدەکا.  وتارەکان سەرەتا  کەرنەڤاڵەکان کردوە، دەست  لە  بەشداریان  ناوچانەی  ئەو  اوەری 

بۆ هەر    کەی، گۆڕانکاری بەسەر دادێ. واتا ن جەماوەرەبەڵام شێوازەکەی بە پێی شوێنەکان و ئەزمونی نێرەر لەگەڵ ئەو ناوچانە یا

 یەک لە ناوچەکان سڵاو و ستایشی جیاواز دەبینرێ. 

ن     بۆ  کە  بابەت  یەکەم  ئەنجامدانی  دواتر  بڕیاردانی  هۆکاری  بابەتە،  سەرەکیترین  وتارەکاندا  هەمو  لە  و  ڕونیبکاتەوە  گرنگە  ێرەر 

 ولێردا دەڵێ:  وتارەکەی هەلە ە بدرێ. بۆ نمونە ئەو بڕیار   ە. ئەو ڕوداوانەی بونەتە هۆی ئەوەیڕیفراندۆم

 یفراندۆمی دا؟ رەنگە زۆر کەس ئەو پرسیارە بکەن، بۆ گەلی کوردستان بڕیاری ئەنجامدانی ڕ

بە   دواتر  کراوە.  ئاڕاستە  بە گریمانەیی  دیکە  یان خەڵکی  و لەسەر زاری جەماوەر  بە شێوازی جیاواز  پرسیارە  ئەو  لەهەمو وتارەکان 

لە وتارەکەی  ڕ تا  وداوی جیاواز و  ڕ ە و هۆکار و  ونێنانەوەی نمه ئەو پرسیارە دراوەتەوە. بۆ نمونە  لەیەکتر نزیک، وەڵامی  ادەیەک 

 ا دەڵێ :  سۆراند

درا، چونکە هیچ ڕێگایەکی دیکە لەبەردەممان نەمایەوە. هەمو ڕێگاکانمان تاقیکردەوە، لە لامەرکەزی بگرە تا   ڕیفراندۆمبڕیاری 

 فەرهەنگێک ڕوبەڕوبوینەوە کە بڕوای بە هیچ یەکێک لەمانە نەبو. و فیدڕالی، بەڵام بەداخەوە لەگەڵئۆتۆنۆمی  دەگاتە

باسکردنی ئەو ناسنامە و کەسایەتییانەیە کە نێرەر وەک دژبەری ئەو بڕیارەی گەلی کورد دەستنیشانی کردون. گەی دواتری وتارەکان  ڕ ب

ئەنجامدانی   دژی  بەشێکیانن  ڕیفراندۆمبەشێکیان  ئەنجامدانیە  و  کاتی  لەگەڵ  نێرەر  کێشەیان  بەهانەی  ڕەخنەتی.  و  لێدەگرێ  یان 

 نارەزایەتییەکەیان دەبڕێ.  

ی گوتارەکاندا، بابەتێکی دیکەی گرنگ هەیە کە نێرەر لە هەمو وتارەکانیدا زەقی دەکاتەوە، ئەویش پلان و  ڕۆنانلە بڕگەیەکی دیکەی   

ئەنجامدانی   دوای  لەلایۆمڕیفراندمەبەستی  پێشبینیەکانی  ە.  باسی  وەگر  بۆ  ئەنجامدانی    گرنە  لە    ڕیفراندۆمدوای  نمونە  بۆ  بکا. 

 وتارەکەی شاری سۆراندا دەڵێ :  

وڵەتی داهاتوی کوردستان. تەبعەن ئەوە دەمێنێتەوە بۆ ئەو لیژنەیەی کە دادەنرێ بۆ دەستوری دەوڵەت. بەڵام ئەوەی کە  شێوەی دە

ێت، مافی هەمو پێکهاتەکانی ئاینی و نەتەوەیی پارێزراو  لی دیموکراتی پەرلەمانی مەدەنی بتێکی فیدڕاپێشنیار کراوە، دەبێ دەوڵە

 بیت.

پێشبینی کردوە و ڕونکردنەوەی گرنگە بۆ ڕەواندنەوەی ترس و دڵەڕاوکێی وەرگر بە    ڕیفراندۆمر بۆ دوای  ئەوە ئەو وێنەیەیە کە نێرە

 کورد و نەتەوەکانی دیکەوە.  

گە قارەمانەکان کۆتایی دێ. بەڵام وەک ئەوەی ئاماژەشی پێکرا، لە هەندێ  سڵاو و ستایشی جەماوەر و پێشمەر   تارەکان بەکۆتایی و     

وردەکاری بۆ    وتاردا  هانی خەڵکی  شوێنێ  لە  دەکرێ  یان  وردەکارییەکان.  ناو  چوەتە  وردتر  هەندێکیان  یان  جیاوازترن،  ڕوداوەکان 

مویان بە شێوازێک ڕێکخراون کە هەر لە پلان و  ێ. ئەگەر نا بە گشتی وتارەکان هەردەی تێدابدەنگدان تێدابێ، یان ستایش و ڕاسپا

 سرێنەوە. ڕۆنانەکەیاندا وەرگر پێشبینی دەکا و دەنا

 

 ئەنجام : 

نێرەر توانیویەتی سود لە بەها ئەزمونییەکان وەک سەرچاوەیەکی مەعریفی ، بۆ دەستنیشانکردنی وشە، دەستەواژە و یاسا   -1

و  سینتاک گونجاودا سییەکان  شوێنی  لە  لە  بەکارهێنانیان  توانیویەتی  هەروەها  پەیوەندییە    ڕێگای وەربگرێ.  و  میتافۆر 

ناسنامەکان بکا.  واتاییەکانەوە  پۆلێن  مەبەستدار  شێوەیەکی  بە  وتارەکەی  ناو  لە  ی  بێ  نزیک  گوتارەکە  وایکردوە  ئەمەش 

 کراوە.سەرچاوەی مەعریفی ئەو وەرگرانەی گوتارەکەیان ئاڕاستە

ئەنجومەهەر  -2 نوێنەری  وەک  نێرەر  ئەزمونە  چەندە  لە  خۆی  نەیتوانیوە  بەڵام  پێشکەشدەکا،  وتار  ڕیفراندۆم  باڵای  نی 

ێزێ. بۆیە دەبینرێ لە هەندێک شوێندا بابەتی کەسیی و ئەزمونی تاکەکەسی بە بەکارهێنانی جێناوەکانەوە  کەسییەکان بپار 

ەرهەمی کۆی ئەنجومەنی باڵای  و گوتارەکە لە بری ئەوەی وەک ب  نزمانییەکا  دیارە، بوەتە سەرچاوەی هەڵبژاردنی فۆڕمە

 ریفرندۆم دەربکەوێ، وەک بەرهەمی تاکە کەسێک دەرکەوتوە.

پێی  بە -3 بە  و  بهێلتەوە  چەسپاوی  بە  چەمکەکان  پێناسەی  نەیتوانیوە  نێرەر  پەیوەنددارییەوە،  بەهای  ڕەچاوکردنی  هۆی 

چەمکەک پێناسەی  وەرگرەکان،  دەگۆڕ گۆڕانی  جیاکردنەانیش  ماڵ  بەکارهێنانی  وەک  بۆ  ێ.  ماڵکردن  و  سەربەخۆیی  وە، 

ئەمەش وایکردوە گوتارەکە   و لێڵی بە ناسنامەکانەوە دیارە.بڕیاری ڕیفراندۆم. هەروەها بەوهۆکارەشەوە، زۆرجار ناڕونی  

 لە زۆر شوێندا چەمکی دژیەکی هەڵبگرێ.

گونجانی  ل -4 و  ڕێکی  وتارەکاندا  دەقیی  ڕۆنانی  پلا ە  و  چونکە  نەخشە  بەدیدەکرێ،  بابەتەکان  ڕۆنانی  نی  توانیویەتی  نێرەر 

، بەشێوەیەک تەوەرەیەکیان تایبەت بێ بە ڕابوردو و  دەقەکانی گوتاری ڕیفراندۆم بە گشتی دابەشی سەر دو تەوەرە بکا

بڕ  بە بڕیاری ڕیفراندۆم. هەروەها تەوەرەی  یارابەو کێشە، ڕوداو و  باسکنەی هۆکار بون بۆ گەیشتن  لە  بێ    ردندوەمی 

 . اوڕونیی وەرگر بۆ دوای ڕیفراندۆمئێستا و داهاتو و بەرچ

 سەرچاوەکان  

 نێو دەق، نامەی دکتۆرا، کۆلیژی ئاداب، زانکۆی سالاحەدین، هەولێر.، پەیوەندییەکانی 2002قەیس کاکل تۆفیق، .1

ا، المركز  حمادي صمود، منشورات دار سيناتر  ر المهيري،، معجم تحليل الخطاب، ترجمة: عبدالقاد2008باتريك شارودو، دومينيك منغنو،  .2

 الوطني للترجمة، تونس.

ل الخطاب النقدي: مناهج ونظريات، الطبعة الاولى، دار كنوز المعرفة للنشر  ، من تحليل الخطاب الى تحلي2016جمعان بن عبدالكريم،  .3

 والتوزيع، عمان.

 ير.د.(، التنوميشيل فوكو، __، نظام الخطاب، ترجمة: محمد سبيلا) .4

ة العربية للترجمة،  الخطاب: التحليل النصي في البحث الاجتماعي، ترجمة: طلال وهبه، الطبعة الاولى، المنظم ، تحليل2009نورمان فاركلوف،  .5

 بيروت.

 ، اللغة والسلطة، ترجمة: محمد عنانى، الطبعة الاولى، المركز القومي للترجمة، القاهرة. 2016نورمان فيركلف،  .6

7. Gee, J. P. (2013) An Introduction to Discourse Analysis: Theory and Method, 3rd Edition, 
Routledge, New York and London. 

 ملخص 

السياسي      للخطاب  "تحليل وصفي  بعنوان  البحث  لتحليل خطاب الاستفتاء وصفياً.  انموذجا  ءخطاب الاستفتاالكوردي،    هذا  إنها محاولة   ."

ن  ل   نموذجا للتحليل،  سياسيالخطاب ال  لقد أخذ  . في هذا البحث ،منهج التحليل النقدي للخطابالتحليل هو أحد مستويات  الموع من  هذا  

، وهذا هو الهدف من تحليل    ضيعه و نظمهقمة موا  يكون فيه الصراع بين السلطة والمجتمعالذي  الخطاب السياسي هو نوع من الخطاب  

لتحليل الوصفي  كاستراتيجية لكلاف  ها نورمان فير مع التركيز على السئلة الرئيسية للتحليل الوصفي التي طور   والخطاب النقدي. في البحث   

ي  ، أنهللخطاب  الخطاب على  البحث  يعرفّ  تحليل خطاب الاستفتاء بشكل وصفي.  آراء فيركلاف من أجل  ويعت  ةاجتماعي  ممارسة   تم  مد على 

 تحديد إطاره النظري. 

 

 الخطاب ، تحليل الخطاب النقدي ، الاستفتاء ، الخطاب السياسي.  الكلمات المفتاحية: 

 With Reference to Referendum Discourse 

Abstract 

This research is entitled "A descriptive Analysis of Kurdish Political Discourse, with Reference to 

Referendum Discourse". It is an attempt to descriptively analyze the referendum discourse. This analysis is one 

of the levels of critical discourse analysis method for analyzing discourse. In this research, Political discourse is 

taken because political discourse is a type of discourse in which the conflict between Authority and Society is 

crystalline, and this is the aim of critical discourse analysis. In the current research, with focusing on the main 

questions of descriptive analysis which have been developed by Fairclough as the strategy of discourse 

descriptive analysis, referendum discourse is descriptively analyzed. The research defines discourse as a social 

activity and relies on Fairclough's views in order to determine its theoretical framework.    

